
Kumusta dinha ug maayong pag-abot 
sa usa ka maayo ug kulbahinam nga bulan 
uban sa imong paborito nga debosyonal, 
Rhapsody Sa Mga Reyalidad Para sa Unang 
Magbabasa. Nanghinaut ko nga nalingaw ka 
sa makapadasig nga mga mensahe niini.

Kini nga edisyon kay puno sa makaiikag 
nga mga artikulo sama sa Nakita Sa Dios Ang 
Imong Kasingkasing! Panahon Na Nimo Nga 
Mosidlak! Natawo Ka Aron Modaog! Ikaw Ang 
Templo Sa Dios ug daghan pa.

Unsa pa? Adunay puno sa kalingawan, 
kulbahinam nga mga dula ug mga puzzle 
alang kanimo. Adunay usab usa ka espesyal 
nga Titbit sa “Ang Kinahanglan Nimong 
Mahibaloan Bahin sa Pag-ebanghelyo- 
Bahin 3B.” Kining tanan anaa niining edisyon 
sa imong inspirational nga inadlaw nga 
debosyonal, Rhapsody Sa Mga Reyalidad 
Para sa Unang Magbabasa. Hinumdomi 
ang pagkuha sa mga pagkumpisal ug mga 
pag-ampo sa katapusan sa matag artikulo. 
Panalanginan ka sa Dios.

I-scan para mas 
makadani mga 

programa sa mga 
bceata

Maayong Pag-Abot 
Sa Bulan Sa



Mahigugmaong Amahan, salamat 
sa pagpanalangin kanako ug 

sa paghimo kanako nga usa ka 
panalangin. Ako kay buotan ug 

andam motabang sa uban matag 
adlaw, sa ngalan ni Jesus. Amen.

Gusto sa Dios nga magmalumo ka ug 
andam nga motabang sa uban. Bisan og 
adunay dili maayo ang pagtratar kanimo, 
ayaw paghunong sa pagbuhat og maayo. 
Nalipay ang Dios kon padayon nimong 
pilion ang husto.

Nag-asoy si Jesus og sambingay 
mahitungod sa “Maayong Samarianhon” 
(Lucas 10:30–37). Adunay tawo nga 
nasamdan ug gibiyaan sa dalan. Nakita siya 
sa pipila ka tawo apan milakaw lang sila 
palayo. Apan mihunong ang Samarianhon, 
giatiman niya ang tawo, ug gisiguro nga 
luwas kini.

Mahimo usab nimo kana. Pagmaluluy-on, 
pagpaambit, ug pagtabang sa uban matag 
adlaw. Padayon sa pagbuhat og maayo—
nakita kini sa Dios, ug moabot ra ang imong 
ganti.

Pagbasa sa Kasulatan-Hebreo 13:16

Pagbaton Og 
Kaandam Nga 

Mahimong Maayo
Galacia 6:9Galacia 6:9

Ug dili kita magkaluya sa pagbuhat ug maayo, 
kay sa tukmang panahon kita mag-ani kon dili 

kita mawad-an sa kadasig.

1
Huwebes

Mag-

Kita



Isulti 
Kini

Gisulti nako ang Pulong sa 
Dios uban ang pagtuo, ug kini 
naglihok sa akong kinabuhi. 
Nalingaw ako sa kalinaw, 

kadaugan, ug kalipay matag 
adlaw. Aleluya!

Usa ka adlaw, misulti si Jesus ngadto sa 
bagyo ug miingon, “Humilum, humonong 
ka,” ug mihunong ang bagyo (Marcos 4:39). 
Nagpakita kana kon unsa ka gamhanan ang 
Iyang mga pulong.

Ang maayong balita mao nga sa dihang 
natawo ka pag-usab, natawo ka pinaagi sa 
Pulong sa Dios (1 Pedro 1:23). Miingon usab 
si Jesus nga kon ang Iyang Pulong magpabilin 
diha kanimo, “…mangayo ka sa bisan unsa 
nga imong gitinguha, ug kini ihatag kanimo” 
(Juan 15:7).

Nagpasabot kini nga kon imong isulti 
ang Pulong sa Dios, nagdala kini sa Iyang 
gahom. Makapahimo ka og dagkong mga 
butang pinaagi sa pagsulti sa Pulong sa Dios. 
Busa, kon mag-atubang ka og mga hagit, 
ayaw paghilom. Isulti ang Iyang Pulong uban 
ang pagtuo, ug makasinati ka og kalinaw, 
kadaugan, ug kalipay sa imong kinabuhi.

Pagbasa sa Kasulatan-2 Corinto 4:13

Isulti ang 
Pulong sa 

Dios
Isaias 55:11Isaias 55:11

Mao usab kana ang akong pulong nga 
mogula gikan sa akong baba; dili kini mobalik 
kanako nga walay kapuslanan, apan tumanon 

niini ang akong gitinguha, ug molampos kini sa 
katuyoan nga tungod niini gipadala ko kini.

2
Biyernes

Minahal nga Amahan sa langit, salamat 
sa Imong kalinaw. Nag-ampo ako alang 

sa mga nasod sa kalibotan nga ang 
Imong kalinaw maghari sa tanang dapit. 
Nagdeklarar ako og kalinaw diha sa mga 

siyudad, mga komunidad, mga eskwelahan, 
ug mga pamilya. Ang Imong kalinaw 
maghari, sa ngalan ni Jesus. Amen.

Ang bersikulo nga atong pagahinumdoman 
karong adlawa nagtawag sa Ginoo nga 
“Dios sa kalinaw.” Sa dihang natawo si 
Jesus, gipahibalo sa mga anghel, “Kalinaw 
sa yuta ug maayong kabubut-on ngadto sa 
mga tawo” (Lucas 2:14). Nagpakita kini nga 
ang kalinaw mao ang plano sa Dios alang 
sa kalibotan.

Miingon si Jesus, “Kalinaw ang akong ibilin 
kaninyo; ang akong kalinaw ang akong 
ihatag kaninyo” (Juan 14:27). Ang iyang 
kalinaw dili sama sa kalinaw sa kalibotan—
kini naggikan Kaniya ug nagpuyo diha 
kanimo.

  Mao kana nga ang Bibliya nagsugo kanato 
sa pag-ampo alang sa tanan (1 Timoteo 
2:1–2). Samtang nag-ampo ka, gipagawas 
nimo ang kalinaw sa Dios diha sa imong 
palibot. Busa, ipahayag ang kalinaw ngadto 
sa imong pamilya, eskwelahan, siyudad, ug 
nasod matag adlaw.

Pagbasa sa Kasulatan-1 Timoteo 2:1-2

Ang Dios Sa 
Kalinaw

Roma 15:33Roma 15:33

Hinaut nga ang Dios sa kalinaw mag-uban 
kaninyong tanan. Amen.

3

Salamat, mahal nga Amahan, sa 
Imong Pulong. Ang akong kasingkasing 

ug hunahuna nakapunting sa 
Imong Pulong, ug gipili nako ang 

makapahimuot Kanimo matag adlaw, 
sa ngalan ni Jesus. Amen.

Pagbasa sa Kasulatan-1 Cronicas 28:9

Nakita Sa Dios 
Ang Imong 

Kasingkasing

1 Samuel 16:71 Samuel 16:7

…dili motan-aw ang Ginoo sama sa pagtan-
aw sa tawo; kay ang tawo motan-aw sa panagway, 
apan ang Ginoo kay motan-aw sa kasingkasing.

4
Dominggo

9

Isip anak sa Dios, importante ngadto Kaniya 
ang anaa sa imong kasingkasing. Mao kana 
ang hinungdan nga ang Bibliya nag-ingon 
kanato nga pun-on nato ang atong hunahuna 
sa mga butang nga tinuod, putli, ug maayo 
(Filipos 4:8).

Sa Bibliya, nasuko ug nainggit si Cain sa 
iyang igsoon nga si Abel. Imbes nga pilion 
ang husto, gitugotan niya nga motubo sa 
iyang kasingkasing kadtong mga sayop nga 
hunahuna. Bisan pa sa pagbadlong sa Dios 
kaniya, nagdumili siya sa pagpamati, ug 
tungod niini, nakahimo siya og usa ka dakong 
sayop (Genesis 4:3–8).

Nagtudlo kini kanato og usa ka importanteng 
leksyon. Pun-a ang imong kasingkasing 
sa mga maayong hunahuna, ug pilia ang 
makapahimuot sa Dios matag adlaw.

Mag-
ampo 
Kita



Minahal ug matinud-anon nga 
Amahan, salamat sa Imong 

Pulong. Nagagiya kini kanako, 
nagatudlo kanako, ug nagatabang 

kanako sa pagkinabuhi sa 
matarong nga paagi matag 

adlaw, sa ngalan ni Jesus. Amen.

Ang Bibliya kay dili lang usa ka ordinaryong 
libro o libro sa mga istorya. Kini ang Pulong 
sa Dios nga gihatag aron mogiya kanimo. 
Nag-ingon ang Bibliya nga ang tanang 
Kasulatan gidasig sa Dios. Nagpasabot 
kini nga gigiyahan Niya ang mga nagsulat 
niini aron atong mahibaloan ang Iyang 
kamatuoran.

Kon magtuon ug mamalandong ka sa 
Pulong sa Dios, makakat-on ka kon unsa 
ang husto ug kon unsaon pagkinabuhi. 
Gitudloan ka niini, gitul-id ka, ug gitabangan 
ka nga motubo matag adlaw.

Busa, kanunay nga salig sa Pulong sa Dios 
ug tugoti kini nga mogiya sa imong kinabuhi. 
Kini maoy suga alang sa imong mga tiil ug 
kahayag alang sa imong agianan (Mga 
Salmo 119:105).

Pagbasa sa Kasulatan-Mga Salmo 119:105

Ang Pulong Sa 
Dios Kay 

Maggiya Kanimo
2 Timoteo 3:162 Timoteo 3:16

Ang tibuok Kasulatankay  gihatag pinaagi sa 
pagdasig sa Dios, ug mapuslanon alang sa 

pagtulon-an, alang sa pagbadlong, alang sa pagtul-id, 
alang sa pagpanudlo sa pagkamatarong...

5

Gamhanan ug epektibo ang 
akong mga pag-ampo. Samtang 
nag-ampo ako uban ang pagtuo, 
nakita nako ang mga tubag ug 
positibong kausaban sa akong 

kinabuhi ug sa kinabuhi sa uban, 
sa ngalan ni Jesus. Amen.

Kanunay mogahin og panahon si Jesus sa 
pag-ampo. Nakig-istorya Siya sa Amahan 
uban ang pagtuo, nga nasayod nga 
nadungog Siya. Namatikdan kini sa iyang 
mga tinun-an. Nakita nila nga kanunayng 
nag-ampo si Jesus ug nga adunay dakong 
epekto ang iyang mga pag-ampo. Busa, 
usa ka adlaw, nangutana sila Kaniya, “...
Ginoo, tudloi kami sa pag-ampo...” (Lucas 
11:1). Gusto silang makakat-on kon 
unsaon ang saktong paagi sa pagpakigsulti 
sa Dios.

Makahimo ka usab sa pag-ampo sama ni 
Jesus. Kung mag-ampo ka uban ang hugot 
nga pagtuo ug pagsalig sa Dios, adunay 
dakong epekto ang imong mga pag-ampo. 
Nagdala kini og mga kausaban, mga 
panalangin, ug grasya sa imong kinabuhi 
ug sa uban sa imong palibot.

Pagbasa sa Kasulatan-Marcos 11:24

Pagkat-on 
Sa 

Pag-ampo
Lucas 11:1Lucas 11:1

Karon nahitabo na, samtang Siya nag-ampo 
sa usa ka dapit … usa sa mga tinun-an Niya 

miingon Kaniya, ‘Ginoo, tudloi kami sa 
pag-ampo…’

6

Ang kinabuhi sa Dios kay ania 
kanako; busa, walay sakit o 

kasakit nga makapildi kanako. 
Ako kay himsog, lig-on, ug 
puno sa kinabuhi. Aleluya!

Isip anak sa Dios, anaa kanimo ang kinabuhi 
sa Dios. Nagpasabot kini nga dili ka walay 
mahimo —ang gahom sa Dios naglihok diha 
kanimo aron sa pagpanalipod ug pagpalig-
on kanimo.

Miingon si Jesus nga bisan kon moinom 
ang Iyang mga anak og bisan unsa nga 
makamatay, dili kini makadaut kanila 
(Marcos 16:17–18). Nagpakita kini nga ang 
gahom sa Dios labaw pa kay sa bisan unsang 
makadaut.

Gipakita kini ni apostol Pablo sa dihang 
gipaak siya sa makahilong bitin. Nagtuo ang 
mga tawo nga masakit siya, apan gilikayan 
niya kini ug wala siya maunsa (Mga Buhat 
28:3–6).

  Busa ayaw kahadlok. Ang Espiritu Santo 
anaa uban kanimo ug anaa sa sulod nimo. 
Gipanalipdan ka Niya ug gitabangan nga 
magkinabuhi nga lig-on, himsog, ug puno sa 
kinabuhi.

Pagbasa sa Kasulatan-Lucas 10:19

Ang Kinabuhi 
Sa Dios Kay 
Anaa Kanimo

Marcos 16:18Marcos 16:18

…ug kon moinom sila og bisan unsa nga 
makamatay, dili gayod kini makadaot kanila…

7

Salamat, mahal nga Amahan, sa 
gasa sa pagsulti sa nagkalain-laing 

mga pinulongan. Samtang nag-ampo 
ako diha sa Espiritu, nalig-on ako 

ug naglakaw diha sa kadaugan, sa 
ngalan ni Jesus. Amen.

Sa Adlaw sa Pentecostes, adunay talagsaon 
ang nahitabo. Ang mga tinun-an ni Jesus kay 
napuno sa Espiritu Santo ug misugod sa pagsulti 
sa nagkalain-laing mga pinulongan sumala sa 
gihatag kanila sa Espiritu (Mga Buhat 2:4). Kini 
nga gasa dili lamang alang kanila—alang kini 
sa tanang anak sa Dios, lakip na kanimo.

Kung mag-ampo ka pinaagi sa mga 
pinulongan, ang Espiritu Santo kay motabang 
kanimo sa pag-ampo nga labaw pa sa imong 
pagsabot. Bisan kung wala ka masayod sa 
kahulogan niini, nasayod ang Dios. malipayon, 
ug puno sa pagtuo.

Busa, pag-ampo kanunay diha sa Espiritu—
bisan kanus-a ug bisan asa. Sa pagbuhat nimo, 
mas molig-on ka ug makadungog sa Dios 
nga mas klaro. Sa imong pag-ampo niining 
paagiha, ikaw mahimong mas lig-on,

Pagbasa sa Kasulatan-1 Corinto 14:14-15

Pag-ampo 
Diha Sa 
Espiritu

Judas 1:20Judas 1:20

Apan kamo, mga hinigugma, nagatukod 
sa inyong kaugalingon sa labing balaan nga 

pagtuo, nag-ampo sa Espiritu Santo.

8

13

Dili ako magpakahilom mahitungod 
sa gugma sa Dios. Maisogon 
kong ipaambit ang maayong 

balita mahitungod kang Jesus, ug 
motabang sa daghan nga mahimong 

kabahin sa pamilya sa Dios, sa 
ngalan ni Jesus. Amen.

  Nagtudlo ang Bibliya nga si Jesus lamang 
ang dalan padulong sa Dios. Nagpasabot 
kini nga madawat nato ang kaluwasan ug 
kinabuhing dayon pinaagi lamang Kaniya. 
Walay laing ngalan nga pinaagi niini kita 
maluwas (Mga Buhat 4:12).

Mianhi si Jesus aron hatagan kita og 
kinabuhing dayon—ang kinabuhi nga sama 
sa iya sa Dios. Miingon Siya nga kadtong 
mga nagtuo Kaniya dili gayod mamatay 
(Juan 10:28). Mao kana nga importante ang 
pagsulti sa uban mahitungod kang Jesus.

Sa Bibliya, maisogong nagsangyaw si Pedro 
mahitungod kang Jesus, ug daghang tawo 
ang mituo ug naluwas (Mga Buhat 2:38–
41). Mahimo usab nimo kana. Ipaambit ang 
maayong balita ug tabangi ang uban nga 
mahimong bahin sa pamilya sa Dios.

Pagbasa sa Kasulatan-2 Corinto 5:18-19

Si Jesus 
Kay Mao Ra 
Ang Dalan

Juan 14:6Juan 14:6

…Ako ang dalan, ang kamatuoran, ug ang 
kinabuhi. Walay makaduol sa Amahan gawas 

pinaagi kanako.

9

14

Isulti 
Kini

Salamat, maluluy-ong Amahan, sa 
kahigayonan sa pagsimba kanimo 
diha sa espiritu ug kamatuoran. 

Simbahon ko Ikaw sa tibuok kong 
kasingkasing ug himayaon ko 

ang Imong Ngalan, karon ug sa 
kanunay. Amen.

Usahay, ang usa ka awit makapahinam 
kanimo, apan ang kahinam lamang dili 
tinuod nga pagsimba. Ang tinuod nga 
pagsimba mao ang pagtutok sa imong 
kasingkasing ngadto sa Dios, ug ang 
pagpasidungog Kaniya pinaagi sa imong 
mga pulong.

Gipasabot kini ni Jesus sa dihang 
nakigsulti Siya sa babaye didto sa atabay. 
Miingon Siya nga ang tinuod nga mga 
magsisimba nagsimba sa Amahan diha 
sa espiritu ug kamatuoran (Juan 4:23–24). 
Nagpasabot kini nga ang imong pagsimba 
angayng maggikan sa imong kasingkasing 
ug kinahanglang tinuod.

Busa, kon ikaw mag-awit o mag-ampo, 
pamalandongi ang kaayo, gugma, ug 
pagkadako sa Dios. Simbaha Siya sa 
kinasingkasing nga paagi, ug ang imong 
kinabuhi magpakita sa Iyang gugma matag 
adlaw.

Pagbasa sa Kasulatan-Filipos 3:3

Simbaha Gikan 
Sa Imong 

Kasingkasing
Juan 4:23Juan 4:23

Apan moabot ang takna, ug ania na karon, nga 
ang tinuod nga mga magsisimba magasimba sa 

Amahan diha sa espiritu ug sa kamatuoran…

10

15

Ako ang kahayag sa kalibotan. Ang 
himaya sa Dios makita diha kanako 

ug pinaagi kanako. Nagdala ako 
og paglaom, kalinaw, ug kalipay 

sa akong eskwelahan, pamilya, ug 
komunidad. Aleluya!

Gihimo ka sa Dios nga Iyang kahayag dinhi 
sa kalibotan. Ang kahayag nga modan-ag 
ug mopawala sa kangitngit. Busa bisan pa 
og daw makahadlok o makalibog ang mga 
panghitabo, dili ka angay mahadlok—dan-
ag, kay ikaw ang kahayag sa Dios!

Nag-ingon ang Bibliya, “Bangon, pagdan-
ag; kay miabot na ang imong kahayag…” 
(Isaias 60:1). Nagpasabot kini nga panahon 
na nimo aron modan-ag. Kon motuo ka sa 
Pulong sa Dios, mobuhat sa matarong, ug 
magpakita og kaayo, mas modan-ag ka 
pag-ayo.

Makita sa mga tawo si Jesus diha kanimo 
ug makakat-on sila mahitungod Kaniya. 
Busa, pagmaisogon ug tugoti nga ang imong 
mga pulong ug mga buhat magpakita sa 
Iyang gugma bisan asa ka moadto.

Pagbasa sa Kasulatan-Isaias 60:1-3

Panahon Na 
Nimo Nga 
Mosidlak
Mateo 5:14Mateo 5:14

Kamo ang kahayag sa kalibotan. Ang siyudad 
nga nahimutang sa bungtod kay dili matago.

11

Isulti 
Kini

Salamat, mahigugmaong Amahan, 
sa paglain kanako alang sa 

Imong himaya. Nahisakop ako 
kanino, ug nagkinabuhi ako aron 

pagpahimuot Kanimo matag 
adlaw. Amen.

 Nagpasabot kini nga iya ka sa Dios ug 
espesyal ka alang Kaniya. Dili ka sama 
sa ubang mga tawo sa kalibotan. Busa, 
pagkinabuhi isip usa ka tawo nga iya sa Dios—
buhata ang husto, isulti ang kamatuoran, ug 
ipakita ang gugma. Hinumdomi kanunay kung 
kinsa ka ug pahimusli ang kinabuhi nga puno 
sa kalipay, maayong panglawas, ug kadaugan 
nga gihatag sa Dios kanimo.

Nagpasabot kini nga iya ka sa Dios ug 
espesyal ka alang Kaniya. Dili ka sama 
sa ubang mga tawo sa kalibotan. Busa, 
pagkinabuhi isip usa ka tawo nga iya sa Dios—
buhata ang husto, isulti ang kamatuoran, ug 
ipakita ang gugma. Hinumdomi kanunay kung 
kinsa ka ug pahimusli ang kinabuhi nga puno 
sa kalipay, maayong panglawas, ug kadaugan 
nga gihatag sa Dios kanimo.

Pagbasa sa Kasulatan-Gipadayag 1:6

Gikonsagrado 
Ngadto Sa 

Dios
1 Pedro 2:91 Pedro 2:9

Apan kamo usa ka pinili nga kaliwatan, 
harianong pagkapari, balaan nga nasod, ug 

katawhan nga Iya gayong gipanag-iya…

12

PAGKAMAPAINUBSANON

1. Si Jesus ang atong labing maayong panig-ingnan sa 
pagkamapainubsanon. “Gipaubos Niya ang Kaugalingon 
ug nagmasinugtanon hangtod sa kamatayon, bisan 
gani sa kamatayon sa krus” (Filipos 2:8).
2. Gihigugma sa Dios ang mga tawong mapainubsanon. 
“Ang Dios mosupak sa mga mapahitas-on, apan 
mohatag og grasya sa mga mapainubsanon” (Santiago 
4:6).
3. Ang pagkamapainubsanon nagpasabot sa pag-una 
sa uban. “Ayaw pagbuhat og bisan unsa tungod sa 
hakog nga ambisyon o pagkamapahitas-on, hinuon, 
uban ang pagkamapainubsanon, isipa sa matag usa 
ang uban nga labaw pa kay sa iyang kaugalingon” 
(Filipos 2:3).
4. Gibayaw sa Dios ang mga tawong mapainubsanon. 
“Ipakaubos ninyo ang inyong kaugalingon ilalom sa 
gamhanang kamot sa Dios, aron bayawon kamo Niya 
sa hustong panahon” (1 Pedro 5:6).
5. Ang mga mapainubsanon kay pagabayawon. “Ang 
magpataas sa iyang kaugalingon ipaubos, ug ang 

18

magpaubos sa iyang kaugalingon pagabayawon” 
(Mateo 23:12).
6. Ang pagkamapainubsanon kay nagdala og kaalam. 
“Kon moabot ang garbo, moabot usab ang kaulaw; 
apan anaa sa mga mapainubsanon ang kaalam” (Mga 
Panultihon 11:2).
7. Ang pagkamapainubsanon kay nagdala og 
mga panalangin ug kadungganan. “Ang ganti sa 
pagkamapainubsanon ug sa kahadlok sa Ginoo 
mao ang bahandi, kadungganan, ug kinabuhi” (Mga 
Panultihon 22:4).
8. Ang mga tawong mapainubsanon kay kanunay nga 
andam nga makat-on. “Ang kahadlok sa Ginoo maoy 
pagtulon-an sa kaalam, ug ang pagkamapainubsanon 
nag-una sa kadungganan” (Mga Panultihon 15:33).
9. Gigiyahan sa Dios ang mga tawong mapainubsanon. 
“Gigiyahan Niya ang mga mapainubsanon diha sa 
hustisya, ug gitudloan Niya ang mga mapainubsanon 
sa Iyang dalan” (Mga Salmo 25:9).
10. Ang Dios maminaw sa mapainubsanon nga mga 
pag-ampo. “Kon ang Akong katawhan nga gitawag 
sa Akong ngalan magpaubos sa ilang kaugalingon, ug 
mag-ampo ug mangita sa Akong nawong... nan mamati 
Ako gikan sa langit...” (2 Cronicas 7:14).

Nasayod ako kon kinsa ako. 
Anak ako sa Dios, natawo gikan 

Kaniya. Naglakaw ako diha 
sa kadaugan, kalamposan, ug 
himaya matag adlaw. Aleluya!

Sa higayon nga natawo ka pag-usab, 
Ang Dios nahimong imong Amahan, 
ug ikaw nahimong Iyang anak. puno sa 
Iyang kinabuhi.

Nasayod si Jesus nga gikan Siya sa 
Dios, busa misulti ug milihok Siya uban 
ang pagsalig (Juan 6:38). Sa susamang 
paagi, angay nimong hinumdoman 
kanunay kon asa ka gikan—sa Dios!

Nag-ingon ang Bibliya nga ikaw kay 
anak sa Labing Hataas (Mga Salmo 82:6). 
Busa, pagsulti ug paglihok sama sa anak 
sa Dios—puno sa pagtuo, gugma, ug 
pagsalig. Iya ka, ug ang kinabuhi sa Dios 
diha kanimo naghimo kanimong lig-on 
ug madaugon matag adlaw.

Pagbasa sa Kasulatan-Mga Salmo 82:6

Ikaw Kay 
Anak Sa 

Dios
1 Juan 4:41 Juan 4:4

Kamo iya sa Dios, mga anak… kay Siya 
nga anaa kaninyo labaw pa kay kaniya 

nga anaa sa kalibotan.

Isulti 
Kini

Ang Pulong sa Dios kay anaa 
sa akong kasingkasing ug sa 

akong baba. Nagpahayag ako 
nga ako lig-on, maalamon, ug 

puno sa kinabuhi. Amen.

Gitandi sa Bibliya ang imong dila sa 
gamay nga timon nga nagkontrol sa dakong 
barko (Santiago 3:4). Nagpasabot kini nga 
ang imong mga pulong maoy naggiya sa 
direksiyon sa imong kinabuhi. Importante 
ang imong mga gisulti matag adlaw.

Busa, pagpili pag-ayo sa imong mga 
pulong. Ayaw pag-ingon, “Dili ko mahimo” 
o “Mahuyang ako.” Hinuon, isulti kon unsay 
giingon sa Dios mahitungod kanimo. Nag-
ingon si Jesus nga maangkon nimo ang 
imong ginasulti (Marcos 11:23).

Pun-a ang imong kasingkasing ug baba sa 
mga pulong sa pagtuo ug pagpasalamat. 
Kung isulti nimo ang husto nga mga pulong, 
ang imong kinabuhi molihok padulong sa 
husto nga direksyon—puno sa kalinaw, 
grasya, ug kahinungdanon.

Pagbasa sa Kasulatan-Marcos 11:23

Pagsulti Og Mga 
Pulong Nga 

Puno Sa Pagtuo
Job 22:28Job 22:28

Magpahayag ka usab sa usa ka butang, ug kini 
matukod alang kanimo…

Salamat, mahigugmaong Amahan, 
sa Imong Pulong. Bisan unsa pay 

mahitabo sa akong palibot, Nakita 
nako ang kadaogan, kalamposan, 

ug ang maayong kinabuhi nga ania 
kanako diha kang Cristo, sa ngalan ni 

Jesus. Amen.

 Gusto sa Dios nga motan-aw ka lapas 
pa sa unsay makita sa imong mga mata. 
pagtuo sa Iyang gisulti, bisan pa kon lahi 
ang kahimtang. Kon motan-aw ka niining 
paagiha, magpabilin kang masaligon sa 
mga saad sa Dios.

Sa Bibliya, gisultihan si Juan nga “mosaka” 
aron makita niya ang mga butang gikan 
sa panglantaw sa Dios (Gipadayag 4:1). 
Ang Pulong sa Dios makatabang kanimo 
nga makita nga ikaw espesyal, himsog, ug 
madaugon diha kang Cristo.

Nag-ingon ang Bibliya nga nagalakaw kita 
pinaagi sa pagtuo, dili pinaagi sa panan-
aw (2 Corinto 5:7). Busa, tuohi ug tumana 
ang Pulong sa Dios, ug magkinabuhi ka 
nga puno sa kalipay, kalamposan, ug 
kalinaw matag adlaw.

Pagbasa sa Kasulatan-Genesis 13:14-15

Tan-awa Gikan 
Sa Panglantaw 

Sa Dios
2 Corinto 4:182 Corinto 4:18

Samtang wala kita nagtutok sa mga butang nga 
makita, kondili sa mga butang nga dili makita… 

ang mga butang nga dili makita walay katapusan.

Mahalon nga Amahan, salamat sa 
paghatag kanako sa awtoridad sa 

paggamit sa Ngalan ni Jesus. Samtang 
nagkinabuhi ako ug naggamit niini 
nga Ngalan, nakita nako ang mga 

kausaban sulod ug sa akong palibot, 
sa Ngalan ni Jesus. Amen.

Ang Ngalan ni Jesus kay dili ordinaryo—
kini ang imong awtoridad. Kung gamiton 
nimo ang Ngalan ni Jesus, daw si Jesus 
mismo ang nagsulti. Nag-ingon ang 
Bibliya nga gihatagan sa Dios si Jesus 
og Ngalan nga labaw sa tanang ngalan 
(Filipos 2:9-11). Nagpasabot kini nga 
ang tanang butang maminaw sa Iyang 
Ngalan.

Sa Bibliya, miingon si Pedro, “…sa 
ngalan ni Jesus…tindog ug lakaw,” ug 
naayo ang tawo (Mga Buhat 3:6-8). Kana 
mismo nga gahom gihatag kanimo!

Mahimo nimong gamiton ang Ngalan 
ni Jesus kon mag-ampo ka, kon mag-
atubang ka og lisod nga tahas, o kon 
nagkinahanglan ka og tabang sa bisan 
unsang butang. Litoka kini uban ang 
pagtuo ug kaisog, nga nasayod nga 
gamhanan ang Iyang Ngalan.

Hinumdomi, aduna kay kadaogan 
pinaagi sa Ngalan ni Jesus matag adlaw.

Pagbasa sa Kasulatan-Marcos 16:17-18

Ang Ngalan Ni Jesus 
Kay Mao Ang Imong 

Awtoridad
Juan 14:13Juan 14:13

Ug bisan unsa ang inyong pangayoon sa 
akong ngalan, kana akong buhaton...

Ang Espiritu Santo kay ania kanako 
ug uban kanako; busa, dili gayod 
ako mag-inusara. Siya ang akong 
magtatabang, maglilipay, ug ang 
tanan nga akong gikinahanglan 

aron mabuhi sa usa ka maayo ug 
hamili nga kinabuhi. Aleluya!

 Ang Espiritu Santo mao ang imong espesyal 
nga magtatabang ug higala. Nagpuyo Siya 
diha kanimo ug kanunay nga nag-uban 
kanimo. Nagpasabot kini nga dili ka gayod 
mag-inusara!

Miadto si Jesus sa langit, apan gipadala Niya 
ang Espiritu Santo aron makauban nato matag 
adlaw. Ang Espiritu Santo kay nagtabang 
kanimo nga makaila sa Dios, nagtudlo kanimo 
kon unsa ang husto, ug naghatag kanimo og 
gahom aron mabuhi sumala sa gusto sa Dios 
alang kanimo. Ang mga apostoles nakahimo 
og dagkong mga butang tungod kay anaa 
kanila ang Espiritu Santo. Gigiyahan sila niini 
ug gihimo silang maisog.

Busa, hinumdomi kanunay nga anaa Siya 
uban kanimo: sa eskwelahan, sa balay, ug 
bisan asa. Uban Kaniya, makapuyo ka nga 
puno sa kalipay, makahimo og mga dagkong 
butang, ug makapahimuot sa Dios matag 
adlaw.

Pagbasa sa Kasulatan-Juan 15:26

Ang Espiritu 
Santo Kay 

Anaa Kanimo
2 Corinto 13:142 Corinto 13:14

…ang pakig-uban sa Espiritu Santo 
magauban kaninyong tanan. Amen.

Salamat, mahal nga Amahan, sa 
pribilehiyo nga ipaambit ang Imong 

gugma. Samtang nagasulti ako 
mahitungod kang Jesus, naabrihan 
ang mga kasingkasing, ug daghan 

ang midawat sa Imong gugma uban 
ang kalipay, sa ngalan ni Jesus. Amen.

Gihatagan ka sa Dios og espesyal nga 
tahas—ang pagtabang sa uban nga makaila 
Kaniya. Gitawag kini nga ministeryo sa 
pagpasig-uli. Nagpasabot kini sa pagsulti 
sa mga tawo mahitungod kang Jesus aron 
madawat nila ang gugma sa Dios ug mahimo 
silang mga anak Niya.

Sa Bibliya, maisogong nagsulti ang mga 
apostoles bahin kang Jesus (Mga Buhat 
4:31). Bisan pa sa mga kalisdanan, wala sila 
moundang. Gipaambit nila ang Maayong 
Balita bisan asa, ug daghang tawo ang mituo.

Mahimo usab nimo kana. Sultihi ang imong 
mga higala, mga klasmeyt, ug pamilya 
mahitungod kang Jesus. Ayaw pagkaulaw 
o kahadlok—anaa ang Dios uban kanimo. 
Samtang imong gipaambit ang Iyang Pulong, 
gipakita nimo ang Iyang gugma ug gitabangan 
ang uban nga moduol Kaniya.

Pagbasa sa Kasulatan-Mga Buhat 14:1

Maisogong 
Ipaambit Ang 

Gugma Sa Dios

2 Corinto 5:182 Corinto 5:18

…nagpasig-uli kanato ngadto Kaniya pinaagi 
kang Jesu-Cristo, ug naghatag kanato sa 

ministeryo sa pagpasig-uli.

Minahal nga Amahan sa langit, 
salamat sa pagpili kanako ug sa 

paghimo kanako nga harianong pari. 
Ipakita ko ang Imong gugma ug 

ipahayag ang Imong Pulong bisan 
asa ako moadto, sa ngalan ni Jesus. 

Amen.

Nag-ingon ang Bibliya nga ikaw kay usa 
ka pari. Nagpasabot kini nga iya ka sa 
Dios ug aduna kay espesyal nga papel sa 
pag-alagad Kaniya. Dili na kinahanglan 
nga maghulat ka pa nga magkadako—
mahimo ka nang makaalagad sa Dios 
karon dayon.

Isip anak sa Dios, makahimo ka sa pag-
ampo alang sa uban, pagpaambit sa Pulong 
sa Dios, ug pagdayeg Kaniya pinaagi sa 
imong mga pulong. Hinumdomi kanunay 
nga gihimo kita sa Dios nga mga hari ug 
mga pari alang Kaniya (Gipadayag 1:6). 
Nagpasabot kini nga makatabang ka sa 
uban nga makaila Kaniya ug makapakita 
sa Iyang gugma matag adlaw.

Busa, pag-ampo, ipamulong ang Iyang 
Pulong, ug dayega Siya kanunay. Ikaw ang 
representante sa Dios sa imong kalibotan!

Pagbasa sa Kasulatan-1 Pedro 2:9-10

Ikaw Kay 
Usa Ka 

Harianong Pari
Gipadayag 5:10Gipadayag 5:10

Ug gihimo kita niya nga mga hari ug mga pari 
alang sa atong Dios; ug maghari kita dinhi sa 

yuta.

Isulti 
Kini

Ang akong kinabuhi puno 
sa himaya ug kaayo sa Dios. 

Nagkinabuhi ako subay sa Iyang 
Pulong, ug naglakaw ako nga 
madaugon batok sa kahadlok, 

sakit, ug sa tanang hagit. Amen.

Isip anak sa Dios, natawo ka aron 
magmadaogon. Bisan unsa pay 
mahitabo sa imong palibot, makapuyo 
ka nga labaw sa kahadlok ug mga 
problema tungod kay iya ka ni Jesus ug 
nakig-ambit ka sa Iyang kadaugan.

Miingon si Jesus nga gihatagan ka 
Niya og gahom batok sa tanang buhat 
sa yawa, ug walay makadaot kanimo 
(Lucas 10:19). Tipigi kining kamatuoran 
diha sa imong kasingkasing ug 
hunahuna.

Busa pilia ang pagtuo, dili ang 
kahadlok. Isulti ang Pulong sa Dios ug 
lihoka kini. Hinumdomi, luwas ka ug 
madaogon matag adlaw kay ang Dios 
nag-uban kanimo.

Pagbasa sa Kasulatan-1 Juan 4:4

Natawo 
Ka Aron 
Modaog

1 Juan 5:41 Juan 5:4

Kay ang tanan nga gipanganak sa Dios, 
nakadaug sa kalibutan;

Salamat, matinud-anon nga 
Amahan, sa Imong Pulong diha sa 

akong kasingkasing. Nagapamulong 
ako sa mga pulong nga nagahatag 
og kinabuhi, kalig-on, ug kadasig, 
ug nagatubo ako sa kaalam matag 
adlaw, sa ngalan ni Jesus. Amen.

Ang pagpanagna kay nagpasabot sa pagsulti 
sa mga pulong gikan sa Dios nga naghatag og 
pagdasig, kalig-on, ug kinabuhi. Kung imong 
isulti ang Pulong sa Dios, gipalig-on nimo ang 
uban ug gitabangan nga motubo ang ilang 
pagtuo.

Pananglitan, mahimo nimong isulti, “Ang 
Ginoo kay mao ang akong magbalantay; 
walay makulang kanako” (Mga Salmo 23:1). 
Kung mosulti ka niini, gipahinumdoman nimo 
ang imong kaugalingon ug ang uban nga ang 
Dios nag-atiman kanimo.

Ang Bibliya nag-ingon kanato nga tinguhaon 
ang pagpanagna aron makapanalangin kita 
sa uban (1 Corinto 14:1). Busa, ipahayag 
ang mga pulong sa pagtuo diha sa imong 
kinabuhi—bahin sa imong panglawas, sa 
imong pagtuon, ug sa imong kaugmaon. 
Pinaagi sa Pulong sa Dios, makahatag ka og 
kalipay ug kadasig sa tanang tawo sa imong 
palibot.

Pagbasa sa Kasulatan-1 Corinto 14:31

Pagtagna 
Kanunay

1 Corinto 14:311 Corinto 14:31

Kay kamong tanan arang makapanagna sa 
tinagsa, aron ang tanan makatoon, ug ang 

tanan matambagan.

Minahal nga Amahan sa langit, 
salamat sa Imong plano alang sa 
akong kinabuhi. Magpabilin akong 

nakapokus Kanimo ug buhaton 
ko ang Imong gisugo kanako, sa 

ngalan ni Jesus. Amen.

Adunay espesyal nga plano ang Dios alang 
sa imong kinabuhi. Samtang nagtuon ka sa 
Iyang Pulong, mahibaloan nimo ang gusto 
Niyang ipabuhat kanimo. Apan ang mga 
makabalda sama sa mga kabalaka, mga 
dula, o mga butang nga dili importante 
makapawala sa imong pagtagad. Mao nga 
kinahanglan kang magpabiling nakapokus 
Kaniya.

Miingon si Jesus nga ang Iyang tumong kay 
mao ang pagbuhat sa buluhaton sa Dios ug 
paghuman niini (Juan 4:34). Nagpadayon 
usab si Pablo, nga wala magtagad sa 
mga nahitabo (Filipos 3:13–14). Wala sila 
miundang.

Busa, pagmatinud-anon sa tahas nga 
gihatag sa Dios kanimo. Buhata kini sa 
tibuok nimong kasingkasing. Pagpabiling 
nakapokos, tiwasa kini sa maayong paagi, 
ug lipaya ang Dios matag adlaw.

Pagbasa sa Kasulatan-2 Timoteo 4:7

Plano Sa 
Dios

Colosas 3:23Colosas 3:23

Bisan unsa nga inyong pagabuhaton, buhata 
ninyo sa kinasingkasing ingon nga sa Ginoo, ug 

dili ingon nga alang sa mga tawo;

Mahigugmaong Amahan, takos 
Ka sa akong pagdayeg ug 

pagsimba. Samtang nag-ampo 
ug nagpasalamat ako, ang akong 

mga pulong mosaka nganha 
Kanimo sama sa usa ka kahumot, 

sa ngalan ni Jesus. Amen.

Nasayod ka ba nga kon mag-ampo ka, adunay 
nindot nga mahitabo didto sa langit? Nag-ingon 
ang Bibliya nga ang imong mga pag-ampo 
mosaka ngadto sa Dios sama sa humot nga 
insenso.

Sa panahon sa Bibliya, ang mga saserdote kay 
nagsunog og insenso isip kabahin sa pagsimba. 
Karon, ang imong mga pag-ampo sama nianang 
insenso atubangan sa Dios. Kon makig-istorya 
ka Kaniya, magpasalamat Kaniya, o mag-ampo 
alang sa uban, ang imong mga pulong mosaka 
ngadto Kaniya sama sa usa ka kahumot.

Nasabtan kini ni Haring David sa dihang 
miingon siya, “Hinaut nga ang akong pag-ampo 
daw sama sa insenso sa Imong atubangan…” 
(Mga Salmo 141:2). Gihigugma sa Dios ang 
pagpaminaw sa imong mga pag-ampo, busa 
padayon kanunay sa pag-ampo kay aduna Siya’y 
plano nga tubagon kini. Bililhon alang Kaniya 
ang imong mga pag-ampo.

Pagbasa sa Kasulatan-Gipadayag 8:4

Ang Imong Mga 
Pag-ampo Kay 

Sama Sa Insenso
Gipadayag 5:8Gipadayag 5:8

…bulawan nga mga panaksan nga puno sa 
insenso, nga mao ang mga pag-ampo sa mga 

balaan.

Salamat, mahal nga Amahan, 
sa paghimo kanako nga imong 
representante. Pinaagi kanako, 
ang imong kaalam, gahum, ug 
gugma makita bisan asa ako 

moadto, sa ngalan ni Jesus. Amen.

 Ang usa ka embahador kay nagrepresentar 
sa iyang nasod sa laing dapit. Sa susamang 
paagi, nagrepresentar ka kang Jesus dinhi 
sa yuta (2 Corinto 5:20). Nagpasabot kini 
nga gipakita nimo ang gugma, kamatuoran, 
ug gahom sa Dios bisan asa ka moadto.

Kung imong isulti ang Pulong sa Dios ug 
nag-ampo, motubag ang langit. Nag-ingon 
si Jesus nga kung  ang imong gipahayag 
subay sa kabubut-on sa Dios kay mapalig-
on o matuman (Mateo 18:18). Nagpasabot 
kini nga importante ang imong mga pulong.

Busa, hunahunaa ug lihoka ang imong 
kaugalingon isip embahador sa Dios. 
Himoa nga ang imong mga pulong, mga 
lihok, ug mga pagpili kay magpakita sa 
Iyang kahayag ug gugma ngadto sa uban 
matag adlaw.

Pagbasa sa Kasulatan-Isaias 32:1

Ikaw Ang 
Embahador 

Sa Dios
2 Corinto 5:202 Corinto 5:20

Busa, kita kay mga embahador ni Cristo...

Pagpangita Sa Pagpangita Sa 
Mga Bahandi Mga Bahandi 
Sa Bibliya!Sa Bibliya!

Basaha pag-ayo ang istorya. Pun-i ang mga blangko gamit 
ang hustong mga pulong gikan sa tudling sa Bibliya. Gamita 

ang timailhan isip giya.
Sugyot: Juan 6:1–14

Miadto si Jesus sa Dagat sa ________ (Galilea / Jordan 
/ Nilo). Usa ka dakong ________ (panon/kasundalohan/
pamilya) ang misunod Kaniya, tungod kay nakita nila 
ang Iyang mga ________ (milagro/sinina/balay). Misaka 
si Jesus sa usa ka ________ (bukid/sakayan/dalan), 
ug millingkod uban sa Iyang mga ________ (tinun-an/
silingan/sundalo). Sa pagkakita ni Jesus sa panon sa 
katawhan, Siya nangutana ________ (Filipos/Pedro/
Juan), “Asa man kita mopalit ug pan?” Usa ka batang 
lalaki adunay lima ka sebada ________ (tinapay/bunga/
bato) ug duha ka gagmay nga ________ (isda/langgam/
karnero). Si Jesus nagpasalamat ug________ kanila 
(giapod-apod/gitago/gibaligya) ngadto sa mga tinun-
an.
Ang tanan nangaon hangtod sila ________ (busog/
kakapoy/sakit). Ang iyang mga tinun-an nagtigom ug 
dose ka ________ (mga basket/kahon/mga tadyaw) 
sa mga salin. Ang mga tawo miingon, “Kini mao ang 
tinuod nga ________ (Propeta / Hari / Magtutudlo) nga 
mao ang moanhi sa kalibotan.”

Bagyohon nga Bagyohon nga 
Dagat Pasulit!Dagat Pasulit!

1. Misakay si Jesus sa usa ka ________, ug misunod Kaniya ang 
Iyang mga tinun-an.
(a) Balay (b) Bangka (k) Barko
Sugyot: Mateo 8:23
2. Sa kalit, usa ka kusog nga ________ ang miabot sa dagat.
(a) Bagyo (b) Unos (k) Ngulob
Sugyot: Mateo 8:24
3. Samtang nagkusog ang bagyo, si Jesus ________.
(a) Nag-ampo (b) Nagsiyagit (k) Natulog
Sugyot: Mateo 8:24
4. Gipukaw Siya sa mga tinun-an, nga nag-ingon, “Ginoo, luwasa
 kami! ________ na kami!”
(a) Nahadlok (b) Walay mahimo (k) Nagkamatay
Sugyot: Mateo 8:25
5. Miingon si Jesus kanila, “Nganong ________ man kamo, kamong 
mga kulang og pagtuo?”
(a) Naghilak (b) Nahadlok (k) Nagsiyagit
Sugyot: Mateo 8:26
6. Mitindog si Jesus ug ________ sa mga hangin ug sa dagat.
(a) Gibadlong (b) Gitawag (k) Wala panumbalinga
Sugyot: Mateo 8:26
7. Human misulti si Jesus, dihay dakong ________.
(a) Kusog nga tingog (b) Kalinaw (k) Kasadya
Sugyot:  Mateo 8:26
8. Natingala ang mga tawo, nga nag-ingon, “Bisan ang ________ ug 
ang________ nagtuman Kaniya!”
(a) Mga isda ug mga langgam (b) Mga hangin ug dagat 
(k) Dagat ug mga isda Sugyot: Mateo 8:27

Kumusta, mga bata! Basaha pag-ayo ang matag 
pangutana, ug gamita ang sugyot gikan sa Bibliya 

aron isulat ang saktong tubag.

Andam ug naghinam-hinam 
ako nga mag-ampo alang sa 
uban ug ipaambit ang gugma 

sa Dios. Pinaagi kanako, 
daghang mga bata ang 

makaila kang Jesus. Amen.

Gihigugma sa Dios ang tanan ug gusto 
Niya nga maluwas ang tanang tawo (2 Pedro 
3:9). Mao kana ang hinungdan nga gusto 
Niya nga mag-ampo ka alang sa uban —sa 
imong mga higala, sa mga klasmeyt, ug sa 
mga bata sa tibuok kalibotan.

Sa Bibliya, mibarog si Elias alang sa Dios 
bisan pa man kon ang uban wala maminaw. 
Gidasig niya ang mga tawo nga mobalik sa 
Dios (1 Mga Hari 18:21). Wala siya miundang.

Mahimo nimong buhaton ang susama niini 
sa kaugalingon nimong paagi. Pag-ampo 
alang sa imong mga higala, ipakita kanila ang 
kaayo, ug sultihi sila mahitungod kang Jesus. 
Samtang gibuhat nimo kini, nakatabang ka 
sa uban nga makaila sa Dios ug makadawat 
sa Iyang gugma.

Pagbasa sa Kasulatan-Roma 1:16

Santiago 5:16Santiago 5:16

…pag-ampo kamo alang sa usag-usa, aron 
kamo mamaayo. Ang epektibo ug madasigon 
nga pag-ampo sa tawong matarong adunay 

dakong gahom.

Dominggo

Salamat, mahal nga Amahan, sa 
pagpanalangin kanako. Ako kay 

sama sa usa ka kahoy nga gitanom 
daplin sa mga suba, kanunay nga 
nagatubo, nagmalampuson, ug 

nagahatag og maayong mga bunga, 
sa ngalan ni Jesus. Amen.

Isip anak sa Dios, ang nakapalahi 
kanimo dili ang imong gigikanan o ang 
anaa kanimo; kini mao ang panalangin 
sa Dios diha sa imong kinabuhi. Kining 
maong panalangin makatabang kanimo 
nga magmalampuson ug molambo.

Nag-ingon ang Bibliya nga ang tawo 
nga gipanalanginan sama sa kahoy nga 
gitanom daplin sa mga suba, kanunay 
nga nagatubo ug nagapamunga (Mga 
Salmo 1:3). Mao kana ikaw! Nagpasabot 
kini nga magpadayon ka sa pag-uswag 
ug paghimo og maayong mga resulta.

Busa, isulti kini: “Gipanalanginan ako!” 
Tuohi kini ug ipadapat kini sa imong 
kinabuhi matag adlaw. Magpadayon ka 
gikan sa usa ka kalamposan ngadto sa 
lain pa. Aleluya!

Pagbasa sa Kasulatan-Efeso 1:3

Gipanalanginan 
Ka

Mga Panultihon 10:22Mga Panultihon 10:22

Ang panalangin sa Ginoo kay makapahimo sa 
tawo nga dato, ug wala Siyay gidugang nga 

kasubo niini.

Aduna akoy mga bahandi sa 
akong sulod. Puno ako sa kaalam 
ug kusog. Ang kinabuhi ug himaya 

sa Dios naglihok diha kanako 
matag adlaw. Himaya sa Dios!

Pagbasa sa Kasulatan-Mga Salmo 87:3

Adunay Mga 
Bahandi Diha 

Kanimo
2 Corinto 4:72 Corinto 4:7

…anaa kanato kining bahinana diha sa mga 
sudlanan nga kulonon, aron ang kahalangdon sa 
gahom magagikan sa Dios ug dili gikan kanato.

Martes

Nasayod ka ba nga adunay mga bahandi 
sa sulod nimo? Oo! Isip anak sa Dios, 
gibutang Niya ang mga maayong butang 
diha sa imong espiritu—kaalam, kalig-on, ug 
ang katakos sa pagbuhat og mga dagkong 
butang. Miingon si Jesus nga, “…gikan sa 
maayong bahandi sa iyang kasingkasing 
nagapagawas siya og mga maayong 
butang...” (Mateo 12:35). Nagpasabot kini 
nga anaa na kanimo ang gikinahanglan 
aron magmalampuson.

Unsaon nimo pagpagawas niining mga 
maayong bahandi? Pinaagi sa pagtuon, 
pagtuo, ug pagsulti sa Pulong sa Dios. Kung 
isulti nimo ang giingon sa Dios mahitungod 
kanimo, kanang mga maayong butang 
magsugod nga makita sa imong kinabuhi.

Busa, kanunayng ipahayag: “Lig-on ako, 
maalamon ako, ug gipanalanginan ako!”

I-scan aron 
makakuha og mga 
debosyonal sa mga 
bata sa ubang mga 

pinulongan!



Isulti 
Kini

Bisan unsa pay mahitabo, puno 
ako sa kalipay. Malipayon ako 
ug nagkinabuhi diha sa kaayo 
sa Dios matag adlaw. Aleluya!

Gituyo ka nga mapuno sa kalipay sa 
tanang panahon. Isip anak sa Dios, ang 
kalipay kabahin sa imong kinabuhi diha 
kang Cristo—anaa na kini kanimo. Bisan 
kung dili mahitabo ang mga butang sumala 
sa imong gipaabot, ayaw pagpadaog 
sa kaguol o kasuko; pilia ang kalipay 
(Santiago 1:2).

Hunahunaa sila si Pablo ug Silas. Tua 
sila sa prisohan, apan nanganta sila ug 
midayeg sa Dios tungod kay ang ilang 
kalipay wala mag-agad sa ilang kahimtang 
(Mga Buhat 16:25–26).

Busa, ipakita ang imong kalipay! 
Pagpahiyom, pag-awit, ug pagpasalamat 
sa Dios matag adlaw. Kon mas ipakita nimo 
ang imong kalipay, mas magmalipayon ka.

Pagbasa sa Kasulatan-1 Pedro 1:8

Pagmapuno 
Ug Kalipay

Roma 14:17Roma 14:17

Kay ang gingharian sa Dios dili mahitungod sa 
pagkaon ug pag-inom, kondili sa pagkamatarong, 

kalinaw, ug kalipay diha sa Espiritu Santo.

28
Miyerkules

37



Anaa kanako ang hunahuna 
ni Cristo. Naghunahuna ako sa 

mga husto nga butang ug nakita 
nako ang akong kaugalingon 
nga nagmalampuson matag 

adlaw. Aleluya!

Gusto sa Dios nga maghunahuna ka og 
maayo ug positibo nga mga hunahuna. Ang 
imong hunahuna bahin niini kay dako kayo 
og gikatakos. Kung husto ang imong mga 
hunahuna, moadto ang imong kinabuhi sa 
hustong direksyon.

Gipakita kini sa Dios kang Abraham sa 
dihang gisugo Niya siya sa pagtan-aw sa mga 
bituon (Genesis 15:5). Nakakat-on si Abraham 
sa pagtuo sa gisulti sa Dios sa wala pa kini 
mahitabo. Sa susamang paagi, hunahunaa 
ang pagbuhat og maayo, ang pagtubo, ug 
ang pagkahimong tawo sumala sa giingon sa 
Dios nga ikaw mao.

Ayaw pagbaton og gagmay nga mga 
hunahuna. Pun-a ang imong hunahuna sa 
Pulong sa Dios matag adlaw. Tan-awa ang 
imong kaugalingon nga maisog, maalamon, 
ug malampuson.

Pagbasa sa Kasulatan-Roma 12:2

Hunahunaa Ang 
Mga Hunahuna 

Sa Dios
Filipos 4:8Filipos 4:8

...mga igsoon, bisan unsa ang tinuod, 
bisan unsa ang halangdon, bisan unsa ang 
matarong, bisan unsa ang putli, bisan unsa 

ang makapahimuot... palandonga kining mga 
butanga.

Minahal nga Amahan sa langit, 
salamat sa paghatag kanako sa 

tanan nakong gikinahanglan diha 
kang Cristo. Nagkinabuhi ako nga 
mahimayaon ug matahum matag 
adlaw, sa ngalan ni Jesus. Amen.

Sa dihang gidawat nimo si Jesus sa 
imong kasingkasing, nadawat nimo ang 
tanang gikinahanglan alang sa kinabuhi 
ug pagkadiosnon. Ang presensya ni 
Cristo diha kanimo kay nagpasabot nga 
ang kinabuhi, kaalam, kusog, kalipay, ug 
kadaugan sa Dios anaa na kanimo.

Wala maghatag si Jesus kanimo og mga 
panalangin gikan sa layo —gihatag Niya 
ang Iyang kaugalingon kanimo. Tungod 
kay nagpuyo Siya diha kanimo, dili ka haw-
ang o kulang sa bisan unsang maayong 
butang.

Busa, ayaw pagsulti nga daw wala kay 
bisan unsa. Isulti ang Pulong sa Dios 
uban ang kaisog. Diha kang Cristo, anaa 
kanimo ang kalinaw, panglawas, kaisog, 
ug ang tanan nimong gikinahanglan aron 
mabuhi sa kinabuhing puno sa kalipay ug 
kadaugan matag adlaw.

Pagbasa sa Kasulatan-2 Pedro 1:3

Si Cristo kay 
Nagpuyo 

Diha Kanimo
Colosas 1:27Colosas 1:27

…Si Cristo diha kaninyo, ang paglaom sa himaya.

Salamat, Amahan nga langitnon, sa 
paghimo kanako nga Imong pinuy-

anan. Buhi Ka ug naglihok sulod 
kanako. Bisan asa ako moadto, 

gidala ko ang Imong presensya, sa 
ngalan ni Jesus. Amen.

Isip anak sa Dios, kanunay kang anaa sa 
Iyang presensya tungod kay ang Espiritu Santo 
nagpuyo diha kanimo. Dili na kinahanglan nga 
maghulat ka pa nga makaadto sa simbahan 
aron makatagamtam sa presensya sa Dios —
dala nimo ang Iyang presensya bisan asa ka 
moadto. Mao kana ang hinungdan nga mahimo 
kang malipayon, malinawon, ug masaligon 
matag adlaw.

Sa dihang natawo ka pag-usab, gihimo sa 
Dios ang imong kasingkasing nga Iyang pinuy-
anan. Miingon si Jesus nga ang Espiritu Santo 
magpuyo diha kanimo hangtod sa kahangturan 
(Juan 14:16–17). Nagpasabot kini nga dili ka 
gayod mag-inusara —anaa ang Dios uban 
kanimo sa balay, sa eskwelahan, ug bisan asa.

Busa, kanunay nga hinumdomi kung kinsa ka. 
Pagkinabuhi nga puno sa kalipay, kaisog, ug 
kalinaw matag adlaw.

Pagbasa sa Kasulatan-2 Corinto 6:16

Ikaw Ang 
Templo Sa 

Dios
1 Corinto 3:161 Corinto 3:16

Wala ba kamo masayod nga kamo ang templo 
sa Dios ug nga ang Espiritu sa Dios nagapuyo 

diha kaninyo?

SundayPasulit sa Pasulit sa 
Bibliya!Bibliya!

41

Nahinumdom ka ba niining mga karakter sa Bibliya 
ug kon unsa ang ilang mga trabaho? Aw, gamita ang 
mga timailhan aron mahibaloan kini, ug pagdrowing 

og linya padulong sa saktong tubag!

TAUHAN SA BIBLIYA

NEHEMIAS –      
(Sugyot: Nehemias 1:11)

MATEO –           
(Sugyot: Mateo 9:9)

PABLO –    
(Sugyot: Mga Buhat 18:1-3)

AMOS – 
(Sugyot: Amos 7:14)

 MGA TRABAHO

Magbalantay ug 
Tig-atiman sa mga 
Prutas nga Sikomoro

Magbubuhat og mga 
Tolda

Maniningil sa Buhis

Tig-alagad sa Tasa



Sa kini nga edisyon sa “titbits,” tapuson nato ang atong 
pagtuon bahin sa pag-ebanghelyo samtang atong tan-
awon ang pito ka mga lakang nga angay sundon alang sa 
epektibong pagdaog og mga kalag.
Makapaikag kini ug makapadasig. Makakat-on ka og 
dugang mahitungod sa pagpaambit sa Ebanghelyo ug kon 
unsaon nimo pagtabang ang uban nga makaila kang Jesus. 
Magsugod na kita!

7 KA LAKANG ALANG SA MAAYONG PAGDAOG OG 
MGA KALAG (Nagpadayon gikan sa miaging edisyon)

Ania ang 7 ka mga lakang nga gihatag kanato ni Pastor 
Chris pinaagi sa Balaang Espiritu aron matabangan kita sa 
pagdaog og mga kalag sa hustong paagi:

LAKANG 5: DALHA SILA NGADTO SA PAMILYA SA 
DIOS—Colosas 1:12-13; 1 Timoteo 3:15

Sa higayon nga madawat nila si Jesus, mahimo silang 
kabahin sa pamilya sa Dios. Sama nga ang bag-ong 
nahimugso nga bata nagkinahanglan og panimalay, ang 
bag-ong tumutuo nagkinahanglan og pamilya sa simbahan.
Dad-a sila sa simbahan aron makakat-on sila, motubo, 
ug madasig. Kinahanglan nilang masayran nga iya na sila 
sa Dios ug anaa na sa Iyang Gingharian. Ang simbahan 
nagtabang kanila nga magpabiling lig-on ug malipayon sa 
ilang bag-ong kinabuhi.

TitbitsTitbits
Ang Kinahanglan Nimong Ang Kinahanglan Nimong 
Mahibal-an Bahin sa Pag-Mahibal-an Bahin sa Pag-

ebanghelyo-Bahin 3Bebanghelyo-Bahin 3B

LAKANG 6: TABANGI SILA NGA MOTUBO DIHA SA 
SIMBAHAN— Mateo 28:19-20

Karon nga sakop na sila sa pamilya sa Dios, kinahanglan 
silang motubo. Miingon si Jesus nga angay natong tudloan 
sila sa pagsunod sa tanan Niyang gisugo. Sa simbahan, 
gitudloan sila sa Pulong sa Dios ug gipakitaan kon unsaon 
pagkinabuhi sa matarong nga paagi.
Mag-ampo sila, magkat-on, ug moapil sa mga grupo diin sila 
gi-giyahan ug giatiman. Makatabang kini kanila nga motubo 
gikan sa pagka-bag-ong magtutuo ngadto sa pagka-lig-on 
ug lig-on og barog nga mga Kristiyano.

LAKANG 7: I-ANDAM SILA SA PAGTABANG SA UBAN— 
Mateo 28:20

Samtang sila nagtubo, andam na silang motabang sa uban. 
Ang pagtubo kay mosangpot ngadto sa responsibilidad. 
Inigkahimo nilang lig-on, angay usab silang magsugod sa 
pagsulti sa uban mahitungod kang Jesus.
Dili pa kompleto ang atong trabaho hangtod nga makadaog 
usab sila og mga kalag. Sama sa gitudlo ni Jesus ngadto sa 
Iyang mga tinun-an, nagtudlo usab kita sa uban sa pagbuhat 
sa ingon.

KONKLUSYON
Kon sundon nimo pag-ayo kining pito ka mga lakang, mahimo 
nimo pag-ayo ang buluhaton sa Dios ug makatabang ka sa 
daghang mga tawo nga makaila kang Jesus ug motubo diha 
Kaniya.
Dili lang kini usa ka butang nga imong gikat-onan—gitagana 
ka gayod alang niini. Sugdi karon ug pagkahimong mananaog 
og mga kalag!

TitbitsTitbits

Miadto si Jesus sa Dagat sa Galilea. Usa ka 
dakong panon ang misunod Kaniya, tungod 
kay nakita nila ang Iyang mga signina. Misaka 
si Jesus sa usa ka bukid, ug millingkod uban sa 
Iyang mga tinun-an. Sa pagkakita ni Jesus sa 
panon sa katawhan, Siya nangutana kang Filipe, 
“Asa man kita mopalit ug pan?” Usa ka batang 
lalaki adunay lima ka sebada sa tinapay ug duha 
ka gagmay nga isda. Si Jesus nagpasalamat ug 
kanila ug giapod-apod ngadto sa mga tinun-an. 
Ang tanan nangaon hangtod sila nabusog. Ang 
iyang mga tinun-an nagtigom ug dose ka mga 
basket sa mga salin. Ang mga tawo miingon, 
“Kini mao ang tinuod nga Propeta nga mao ang 
moanhi sa kalibotan.”

Pagpangita Sa Mga 
Bahandi Sa Bibliya!

Panid 32

1. (b) Sakayan

2. (b) Bagyo

3. (k) Natulog

4. (k) Nagkamatay

5. (b) Nahadlok

6. (a) Gibadlong

7. (b) Kalmado

8. (b) Hangin, dagat

Bagyohon nga Dagat
Pasulit!

Panid 33

Pasulit sa Bibliya!

Panid 41

MGA TUBAGMGA TUBAG

TAUHAN SA BIBLIYA

NEHEMIAS –      
(Sugyot: Nehemias 1:11)

MATEO –           
(Sugyot: Mateo 9:9)

PABLO –    
(Sugyot: Mga Buhat 
18:1-3)

AMOS – 
(Sugyot: Amos 7:14)

 MGA TRABAHO

Magbalantay ug 
Tig-atiman sa mga 
Prutas nga Sikomoro

Magbubuhat og mga 
Tolda

Maniningil sa Buhis

Tig-alagad sa Tasa

Isulti Kini : “O Ginoong Dios, mituo ako sa tibuok kong 
kasingkasing kang Jesucristo, Anak sa buhi nga Dios. 

Nagtuo ko nga Siya namatay alang kanako ug ang 
Dios nagbanhaw Kaniya gikan sa mga patay. Nagtuo 
ko nga buhi Siya karon. Ikumpisal ko sa akong baba 
nga si Jesucristo mao ang Ginoo sa akong kinabuhi 

sukad niining adlawa. Pinaagi Kaniya ug sa Iyang 
Ngalan, Ako adunay kinabuhing dayon; Natawo ako 

pag-usab. Salamat, Ginoo, sa pagluwas sa akong 
kalag! Ako karon anak sa Dios. Aleluya!”

Pagpahalipay! Ikaw karon kay anak na sa Dios.

PAG-AMPO SA
KALUWASAN




